
Aratohu mō ngā Kaiwhakaako:

E hora nei ēnei aratohu kia āhei ai te kaiako ki te tiaki kia whaitake, kia rite ngā aromatawai mā te whakamahi i tēnei rauemi aromatawai.

Horopaki/Wāhi:

Me mātakitaki e te ākonga tētahi momo kēmu hākinakina, pēnei i te whutupaoro, te poi tarawhiti, te poitūkohu, te hauhau pōro, te whakaheke ngaru, te aha atu, te aha atu.  Me matatau rātou ki ngā kupu e hāngai ana ki te kēmu kua whiriwhiria e rātou.  Ka āhei rātou ki te mātakitaki i taua kēmu i runga rīpene ataata, pouaka whakaata, i te wā e tākarotia ana rānei te kēmu i te kura.
Ngā Tikanga:

· Me mahi ā-rōpū ngā ākonga ki te mātakitaki i te ngā momo kēmu hākinakina e pīrangi ana rātou ki te āta titiro, āta wetewete mō tēnei ngohe.

· Tae atu ki te wā ka aromatawaitia te ākonga, me mahi takitahi ia ki te taha o te kaiako.
· Ko te mahi a te ākonga he whakapāoho i tētahi momo kēmu hākinakina.  Kia rua meneti te roa o te whakapāohotanga.  

· Ki te mātakitakitia i runga rīpene, pouaka whakaata, me whakakore atu te tangi o te reo kia riro ai mā te ākonga e whakapāoho te momo hākinakina i te wā e mātakitaki ana ia i taua kēmu.

· Me hoatu kia kōtahi wiki ki te ākonga hei whakareri i āna kōrero, kātahi ka aromatawai i a ia.

Ngā Rauemi:

· Mā te kaiako hei whiriwhiri ētahi rīpene / kōpae ataata tākaro, whakaaturanga pouaka whakaata rānei hei mātakitaki mā ngā ākonga.  
· Mā te kaiako anō rānei hei whakarite he kēmu hei mātakitaki mā ngā ākonga i runga i ngā papa tākaro o te kura.

Mōhiohio Āpiti:

· Mā te kaiako e whakamārama ki ngā ākonga he aha ngā āhuatanga hangarau e pā ana ki te whakaaturanga reo ataata.

· Me hono atu te reo ataata ki te reo-ā-waha.

Ngā Aratohu:
Tēnā koe e te ākonga.
· Ko koe te kaiwhakapāoho o tētahi momo kēmu hākinakina.
· Mātakitakitia tētahi momo kēmu hākinakina i runga rīpene ataata, pouaka whakaata, i te wā rānei e tākarotia ana i tō kura.

· Me mōhio rawa koe ki ngā kupu e hāngai ana ki te kēmu kua tīpakotia e koe.

· Me mōhio anō hoki koe ki ngā kupu e hāngai ana ki te whakaaturanga reo ataata, ki ngā āhuatanga hangarau mō te whakaaturanga.

· Kōtahi wiki ka hoatu ki a koe hei mātakitaki i tētahi kēmu hākinakina hei whiriwhiri whakaaro, hei whakaraupapa whakaaro, he whakaharatau hoki i āu kōrero.  A muri atu, ka aromatawaitia koe e tō kaiako.

· Titiro ki ngā pātai hei āwhina i a koe i roto i āu mahi.

Tūmahi:

Titiro ki ēnei pātai hei aratohu, hei āwhina i a koe ki te whakatakoto i āu kōrero i te wā e mātakitaki ana koe i tāu whakaaturanga, i te wā hoki e whakaraupapa ana koe i ōu whakaaro.

Ngā pātai hei āwhina i te ākonga:

1. Ko wai ngā rōpū e tākaro ana, nō hea hoki?

2. He aha ngā tūnga o ngā kaitākaro?

3. He aha ngā āhuatanga hangarau i whakaaturia?

4. Ki ōu whakaaro, he aha i whakamahia ai aua āhuatanga hangarau?

	Ngā Pātai hei āwhina i te ākonga
	Taunakitanga – Paetae
	Tauanakitanga – Kaiaka
	Taunakitanga – Kairangi

	1. Ko wai ngā rōpū e tākaro ana, nō hea hoki?

2. He aha ngā tūnga o ngā kaitākaro?

3. He aha ngā āhuatanga hangarau i whakaaturia?

4. Ki ōu whakaaro, he aha i whakamahia ai aua āhuatanga hangarau?


	1. Ko Ngāti Pōrou nō Te Tai Rāwhiti; ko Ruātoki nō Tūhoe.

2. Hei tauira: whūrupēke, paihau, paihau tuki, paihau pare, waekape.

3. Whakaatu tata, whakaatu roa.  Pēhea te honohono o ngā whakaaturanga reo ataata kia kitea ai ētahi pānga.

4. Kia āta mārama ai te kitea atu o te whakaaturanga.


	Atu i ngā kōrero o roto i te paetae, ka taea e te ākonga te whakawhānui atu ngā kōrero e pā ana ki ngā pātai katoa mō te whakaaturanga.


	Atu i ngā kōrero o roto i te kaiaka, kua whakaaturia e te ākonga ōna tino pūkenga ki te titiro/kōrero/whakautu hōhonu i ngā pātai katoa mō te whakaaturanga.


Mahere Aromatawai: TRR/1/5_C3: He hua kei roto i te tākaro

	NGĀ TAUNAKITANGA

	Tūmahi
	Paetae
	Kaiaka
	Kairangi

	Ko te mahi a te ākonga he whakapāoho i tētahi momo kēmu hākinakina. 
	Kua whakaaturia ngā āhuatanga o tētahi whakaaturanga i mātakitaki ai ia.
	Kua whakaaturia, kua whakamāramatia ngā āhuatanga o tētahi whakaaturanga i mātakitaki ai ia.
	Kua whakaaturia, kua whakamāramatia kia hōhonu ngā āhuatanga o tētahi whakaaturanga i mātakitaki ai ia.



Mai i ngā taunakitanga katoa ka whakatau ai te aromatawai.


































































4
© Te Karauna 2008
PAGE  
1
© Te Karauna 2008

